
క. అరిమీఁదఁ బనుపుతలఁపునఁ

దిరముగ సంధి యగునది యదృష్టనరాఖ్యం

బరయఁగ నాదిష్టం బగుఁ

బరునకు భూమైక్యదేశపణ మిచ్చుటయున్. 517



సీ. ఆత్మసైన్యముచేత నరితోడ సంధాన

మాత్మామిషం బన నతిశయిల్లుఁ

బ్రాకారరక్షార్థమై యఖిలం బైన

విత్తంబు నిచ్చుట విగ్రహంబు

యఖిలప్రకృతిరక్షణార్థమై యర్థ

ప్రకృతి నిచ్చునది పరిక్రీణసంధి

సారభూములు గొన్ని వైరిభూపతి కిచ్చి

చేసిన నదియ యుచ్ఛిన్నసంధి

గీ. సర్వభూమిఫలంబును శత్రువునకుఁ

దోరముగ నిచ్చునది పరదూషణంబు

మితు లొనర్చి ధనం బిడ మతిఁ దలంచి

చేయునది పునఃస్కంధోపనేయసంధి. 518



క. ఇతరేతరోపకారము

సతతోదితమైత్రి సంధిసంబంధజముల్

చతురత నుపహారము నీ

చతుర్విధమునందు స్రవసంధులు నయ్యెన్. 519



క. ఖలుఁడును నిర్మర్యాదుఁడు

బలవంతులు నైన రిపునృపాలురతో ని

య్యిల సంధివిగ్రహము లని

యలవడ వేవేలునైన యానమతక్కన్. 520



క. ఘనబలుఁడు పాపకర్ముఁడు

ననఁబడు రిపుసంధివిగ్రహంబుల యెడలన్

గనద్వైతీభావము గై

కొని యుండఁగవలయుఁ బగఱకును నయ్యెడలన్. 521



గీ. తాపఖండనంబుల వికృతంబు గాక

నదృశ్యకార్యార్థ మదియ యసహ్యవేళ

కాంచనమపోలె నెన్నండు గలసియునికి

సంగతాఖ్యము కాంచనసంధియయ్యె. 522



ఉ. చాల బలాద్యయోగ మది సంధి యశంబొకొ పూర్వకక్రియన్

మేలగుఁ గాన సంగతము మిత్రము దా నవి శూన్య మైననుం

బోలగుసంధి నా వితరము లగు నాయుపహారసంధి భే

దాలియకారసంధి కుపహారము యెక్కటి సంగతం బగున్. 523



క. ఎత్తి చను నృపతి రిపుచే

విత్తముఁ గప్పంబు గొనక వెనుకకు మగుడం

డిత్తరి సంధికి దానం

బుత్తమ మట్లగుట సంధి యుపహార మగున్. 524



వ. అసంధిదేహస్వరూపం బెట్టి దనిన.

